Krygkor
Jou yskoue sirkelhart

knoop meteens saam

duisende stringe 

van warm misterie-verhale

en vergange grotes…

Min is daar wat weet

van die  warm

polsende lewe agter

jou alomteenwoordige

loodregte spieëlkranse…

Wie onthou nog

jou vurige koorsjare 

van  swoeg en strewe

en stry en trotse

oorwinnings behaal…?

Te midde van sterwe

word jy golwend

getransformeer tot 

lewe wat spartelend

na nuwe ewewigte gryp.

Jou onoorwonne gees

sal weer uitbars

tot nuwe sprankelhoogtes

immer tot diens

van die wat jou roep.

